
Il cudesch è anc adina in regal da Nadal tschertgà
■ (lr) Uffants e giuvenils èn confrun-
tads ozendi gia baud cun giugarets
electronics e cun la tecnologia digi-
tala. Ils pitschnins manipuleschan
lur telefonins, sa movan en l’internet
e s’approfundeschan en gieus da
computer senza stenta e fadia. «Digi-
tal natives» numna la scienza questa
generaziun che crescha si cun la tecno-
logia digitala. Malgrà quest svilup
n’han mediums tradiziunals sco il cu-
desch per sumeglia betg pers lur mun-
tada en nossa societad. Ma pertge è
quai uschia? – Forsa perquai ch’in cu-
desch è pli aptic, pli concret che las me-
dias electronicas pauc palpablas. Il cu-
desch è damai anc adina in impurtant
purtader per noss bains culturals, per
als dar vinavant a las proximas genera-
ziuns. E savend da l’impurtanza dal
preleger paraulas ed istorgias als uffants
è quai in fatg legraivel. Gist da Nadal
chatta la tradiziun da regalar cudeschs
gronda accoglientscha. E quai da tuttas
duas varts, tar quels che regalan e tar
quels che retschaivan. Il pli grond pla-
schair han dentant evidentamain quels
che dastgan retschaiver in pachet da
Nadal cun in cudesch bain redigì ed edì
cun quità.

La Lia Rumantscha ha edì quest atun
cudeschs per uffants en tut ils idioms e
rumantsch grischun. Ils cudeschs pon
ins cumprar tar la Lia Rumantscha (tel.
081 258 32 22 u www.liarumantscha.
ch) u en tut las librarias.

L’emprima lectura
«Istorgias da tschertgastgazis» è in cu-
desch per uffants che han gist emprendì
da leger. Il cudesch è cumparì en sursil-
van, puter ed en rumantsch grischun.
Chattar stgazis è propi l’aventura la pli
gronda! Stefan e Jonas sa mettan en
tschertga durant lur vacanzas e chattan
bainbaud indicaziuns fitg interessantas.
Tge è zuppà davos quella porta misteriu-
sa cun la chavazza da mort? Linda per-
cunter scuvra mo per cas in stgazi custai-
vel. En in foss traglischa insatge curius e

cura ch’ella entschaiva a chavar cun ils
mauns na po ella prest betg crair quai
ch’ella vesa. Il cudesch cuntegna quatter
istorgiettas e bleras illustraziuns. A la fin
da mintg’istorgia datti ina rallye da leger
cun ina dumonda. Il pled tschertgà po
vegnir integrà en in gieu da pleds cru-
schads che tradescha a la fin in pled spe-
zial.
Historias da tscherca scazis
sursilvan
ISBN 978-3-03900-084-5
Istorgias da tschercha-schazis
puter
ISBN 978-3-03900-085-2
Istorgias da tschertgastgazis
rumantsch grischun
ISBN 978-3-03900-083-8
Autur: THiLO
Illustraziuns: Eva Czerwenka
Cudesch illustrà, 40 paginas A5,
emprima lectura
11.– francs

Lectura plain fantasia
per il stgalim mesaun

L’istorgia fantastica «La spada magica –
Ils lufs striunads» è cumparida en sursil-
van, vallader e rumantsch grischun. En
sia istorgia trametta l’autur Collin
McMahon ses dus protagonists princi-
pals, Jannik e sia sora Lea, en in mund
misterius. Quai succeda cun agid d’ina
spadamagica. Ils dus fragliuns ston cum-
batter cunter lufs e quels èn vaira privlus!

In extract: Jannik po strusch crair

quai ch’el vesa, cura ch’el chatta la spada
traglischanta. Strusch ch’el la tegna en
maun capita insatge incredibel: Jannik e
sia sora Lea sa dasdan en tut in auter
mund, en in mund fantastic. Ils umans
en quest mund enconuschan Jannik – el
è il purtader da Falibur, la spada magica.
Els confidan ad el ina greva incumbensa.
Po Jannik liberar lur mund dals terribels
lufs striunads?
La spada magica – Ils lufs strienai
sursilvan
ISBN 978-3-03900-087-6
La spada magica – Ils lufs striunats
vallader
ISBN 978-3-03900-088-3
La spada magica – Ils lufs striunads
rumantsch grischun
ISBN 978-3-03900-086-9
Autur: Collin McMahon
Illustraziuns: Jutta Knipping
Cudesch illustrà, en colur, 76 paginas A5
Stgalim mesaun
14.90 francs

Chanzunettas e hoppahajas
per uffants pitschens

La pli nova ediziun per uffants pitschens
è ina rimnada da chanzunettas, versets e

hoppahajas tradiziunalas e novas. Ils cu-
deschins èn vegnids realisads en vallader,
puter, surmiran e sutsilvan. L’ediziun
sursilvana era gia cumparida avant in
onn. Chanzunettas tradiziunalas sco
«Jon Jonet», versets da la detta e versets
da dumbrar ora sco «In, dus, trais,…»,
versets da l’aura e hoppahajas (Knierei-
ter) han tradiziun. La Lia Rumantscha
ha fatg ina selecziun dals versets tradiziu-
nals ed ha cumplettà quels cun novas ri-
mas en spartas che mancavan fin uss.
Cupicharoulas
vallader
ISBN 978-3-03900-090-6
Cupiroulas
puter
ISBN 978-3-03900-091-3
Cupitgolas
sutsilvan
ISBN 978-3-03900-092-0
Tgimirolas
surmiran
ISBN 978-3-03900-093-7
Divers auturs
Illustraziuns: Annalis Vieli, Razén
Cudesch illustrà, en colur, 36 paginas
Per uffants pitschens
12.– francs

DA TORLACH MAC CON MÌ

■ Jeu vesel roschas glieud che tuor-
nan a casa da Nadal. Jeu remarchel
els momentan, perquei che jeu viage-
schel savens denter Genevra, Turitg,
Basilea e Cuera. El tren vesel jeu giu-
vens cun valischas e sacados, e geni-
turs cun affons e bia dapli valischas.
Jeu mez mon buc a casa; uonn restel jeu
en Svizra. Jeu haiel ina partenaria svizra,
ed jeu vegn a passentar las fiastas tier ella.
Ei havess pauc senn da turnar ell’Irlanda,
mia patria. Mes geniturs ein morts dapi
entgins onns.Mia feglia carschida viva el
Canada. Auters da mia parentella vivan
a Toronto ed ella Nova Zelanda. Ina fa-
miglia irlandesa tipica, ina famiglia dalla
diaspora. Els tuts vegnan a retscheiver
ina carta da Nadal da mei, silmeins quei.

Jeu patratgel ussa vid la glieud egl en-
tir mund che viagescha a casa per festivar
Nadal. Societads aviaticas, viasfier e navs
fan bunas fatschentas! Ei dat glieud che
parta en tuttas direcziuns, e savens van

els en direcziuns cuntrarias: in giuven
Tudestg tuorna da Vancouver a Frank-
furt, in giuvenCanades tuorna da Frank-
furt a Vancouver. La caussa principala ei
ch’els ein tuts sin viadi a casa.

Ils emigrai tuornan
Cura ch’ins patratga vid la glieud sin via-
di patratgan ins inevitablamein era alla
raschun principala da quei fenomen, jeu
vi dir, all’emigraziun. Ils carstgauns
tuornan a casa en quella stagiun, perquei
ch’els han stuiu bandunar regiuns nua
ch’ei dat buca plazzas da lavur, per emi-
grar en auters loghens pli prospers. Igl ei
aschia en tiaras e regiuns dapertut sil
mund. Igl ei puspei aschia ell’Irlanda,
nua che la crisa economica dils davos
onns sforza la glieud dad emigrar.

Memia savens dat ei inamunconza da
lavur en tiaras e regiuns che possedan in
cert caracter: ina reha folclora, ina reha
cultura, forsa in agen lungatg. Ei dat talas
regiuns ell’Irlanda, ella Scozia ed en au-
tras tiaras. Bialas regiuns, mo economi-

camein perifericas. Regiuns idealas per
passentar las vacanzas,mo buca per viver,
prosperar ed educar ina famiglia. En talas
regiuns dat ei ina liunga tradiziun
dall’emigraziun. Ei para savens che lur
pli bialas canzuns seigien canzunsmelan-
conicas da cumiau e d’exil.

Ei dat talas regiuns schizun elCanada,
sco la Tiara Nova ni l’Insla da Cape Bre-
ton, ch’igl autur Alistair MacLeod de-
scriva en ses raquents. Ils indigens che la-
vuran naven tuornan da Nadal dils mar-
caus gronds, Vancouver e Toronto, els
sgolan dad eroport ad eroport, els guidan
autos atras neiv e glatsch sill’autostrada
en direcziun dall’est, empruond da tur-
nar a casamalgrad il dir unviern canades.

Era ellas tiaras rehas dat ei in’emigra-
ziun interna. En Svizra, gronds ei il
diember d’ils carstgauns che ston pren-
der cumiau da lur tiara materna ellas
Alps e partir per ils marcaus dalla Bassa.
Ils Romontschs enconuschan bein quei
destin. Biars dad els tuornan uss anavos
cul tren si Cuera. Jeu audel els a tschin-

tschond cun telefonins. Era en in tren
occupau cun siu babel da vuschs enco-
nuschel jeu adina la melodia distinctiva
dil romontsch.

Las fatschas ein surrientas, schizun
tarlischontas. Ei fa plascher als emigrai
da turnar a casa. Cunzun sche la patria
ha quei caracter unic che las regiuns
d’emigraziun han savens. Forsa senta la
glieud buca tonta legria turnond a To-
ronto, in marcau enorm sco tut ils auters
marcaus gronds; mo sch’ella tuorna da
Toronto a Tiara Nova, ni da Turitg en
Surselva, ei quei in auter fenomen.

Prender cumiau fa mal
Ils emigrai ein leds perquei ch’els e lur af-
fons vegnan a reveser la patria e la paren-
tella. Ei vala la peina da far il viadi. Ei fa
plascher dad esser tier la glieud. Mo tgei
dir dalla glieud che retscheiva ils emigrai
turnai: geniturs, tats e tattas? Era els han
plascher da veser la glieud turnada, seca-
pescha, ed ils affons da quels, ch’els vesan
forsa mo ina ga per onn.Mo igl ei dir per

ils cors carezonts cura ch’ils visitaders
ston puspei prender cumiau.

Igl ei ina caussa fetg dira da stuer dar ses
affons all’emigraziun. Igl ei bi dad haver els
anavos el ravugl dalla famiglia duront Na-
dal, mo ins sa bein, cura che las fiastas ein
finidas, ch’els vegnan aunc ina ga a partir.
Ed ins sedamonda forsamintgamai:Vala ei
la peina dadhaver ina famiglia e dad educar
affons, sch’els partan in suenter l’auter?

Jeu patratgel mez vid quella damonda:
Tgei han mes agens geniturs sentiu, cura
ch’els eran vivents? Jeu seregordel ina gada
agl eroport da Dublin, cura che jeu e mia
pintga feglia essan parti per turnar el Ca-
nada. Nus eran cuntents perquei che nus
havevan gudiu duas jamnas ell’Irlanda
culla famiglia, mo nus havevan era pla-
scher da turnar el Canada. Mes geniturs
eran leu al gate da partenza, omisdus sur-
rievan e giavischavan bien viadi, mo la fin
finala, il mument da partir, hai jeu viu lar-
mas els egls da miu bab. Ed allura, per
l’emprema gada, hai jeu capiu il cuost
dall’emigraziun.

Vallader

La plövgia
Nus vain postà la plövgia
da sonda fin in gövgia,
davo vain il sulai
e guarda giò sün tai.

Sutsilvan

Varda la mireta
Varda la mireta
ca tscheartg’egna tgeaseta.
Par far egn beal litget,
egn tgòld a lom, lomet.

Puter

Hoppa, hoppa, haja
Hoppa, hoppa, haja,
mieu bap ho nom Andraja,
mia mamm’ho nom Annetta
chi mangia tuot suletta.

Surmiran

Egn, dus, treis
Egn, dus, treis,
plang è betg teis,
freid è betg tgod,
tard è betg bod,
deir è betg lom,
fagn è betg strom.

Exempels dals versets:

